
Kata Pengantar
Rektor

Assalamualaikum wbt dan salam sejahtera.

Universiti Teknologi MARA (UiTM) sentiasa

terkehadapan dalam menyediakan pendidikan

berkualiti kepada para pelajar UiTM, seiring

dengan sasaran utama Kementerian Pendidikan

Tinggi Malaysia dalam memartabat pendidikan

tinggi di Malaysia. Selaras dengan agenda utama

UiTM, Universiti Teknologi MARA Cawangan

Johor (UiTMCJ) berhasrat menjadi sebuah

institusi bertaraf global menuju ke arah Globally

Renowned University (GRU) dalam bidang Sains,

Teknologi, Kemanusiaan dan Keusahawanan.

Dalam mengejar kemajuan dan kejayaan

diperingkat global, UiTMCJ tetap teguh berpijak

di bumi di mana nilai, budaya, dan jati diri anak

Malaysia menjadi landasan warga UiTMCJ.

Sehubungan dengan itu slogan Menggapai ke

Langit, Mengakar ke Bumi. Gah Di Mata Dunia, Bertunjangkan Identiti Tempatan telah dipilih bagi

memberi motivasi kepada warga UiTMCJ untuk mengejar kemajuan dan kejayaan tanpa melupakan asal

usul diri.

UiTMCJ juga berhasrat menjadikan kedua-dua kampus, Segamat dan Pasir Gudang sebagai kampus yang

berdayahuni (liveable campus). Kewujudan ekosistem pendidikan tinggi yang segar dan kondusif dapat

direalisasikan melalui konsep liveable campus di mana UiTMCJ dilihat sebagai institusi pendidikan tinggi

untuk taman ilmu dan budi.

Bagi merealisasikan sasaran UiTMCJ ini, Pelan Strategik Eksekutif UiTM Cawangan Johor 2024 – 2030 telah

dibuat. Dokumen ini merupakan hasil usaha bersama pelbagai pihak dalam memajukan UiTMCJ ke dimensi

baharu untuk mahasiswa UiTMCJ dan negara. Pelan strategik ini merupakan pelan awal strategik UiTMCJ

yang dirangka dengan mengambilkira senario persekitaran semasa dan pembaharuan pendidikan tinggi.

Pelan strategik eksekutif ini menjadi asas inisiatif strategik yang akan dilaksanakan sepanjang 2024 hingga

2030.

Justeru, diharapkan pelan strategik eksekutif ini membantu UiTMCJ merealisasikan aspirasi universiti dan

mampu memberi impak yang lebih besar kepada warga UiTMCJ dan masyarakat. Melalui pelan strategik

eksekutif ini juga, diharapkan dapat menonjolkan peranan UiTMCJ dalam mencapai Wawasan Kemakmuran

Bersama 2030.

Sekian. Wassalam. Prof. Madya Dr. Saunah Zainon

Menjalankan Fungsi Rektor

UiTM Cawangan Johor

